
    Á MESA DO PARLAMENTO 

Luca Chao Pérez, deputada do Grupo Parlamentar de En Marea, ao abeiro do 

recollido no artigo 156 do Regulamento da Cámara, presenta a seguinte 

PREGUNTA, para a súa resposta oral en Comisión, sobre o desenvolvemento 

do Plan de Acollida de Persoas Refuxiadas da Xunta de Galicia. 

A principios de 2016, por primeira vez desde a Segunda Guerra Mundial, o 

número de persoas desprazadas dos seus fogares como consecuencia dos 

conflitos, a persecución, e as violacións de Dereitos Humanos nos seus países de 

orixe superou os 65 millóns segundo datos de ACNUR. Unha cifra que se 

incrementaría si sumásemos as miles de persoas que se viron obrigadas a 

desprazarse por desastres naturais ou pobreza. Esta situación pon ao descuberto a 

incapacidade da comunidade internacional para resolver e previr conflitos e 

situacións de emerxencia humanitaria, así como a falta de vontade política para 

cumprir coas obrigas internacionais en materia de Dereitos Humanos e 

protección internacional.  

Centrándonos unicamente no caso de Siria, deberíamos falar de cinco millóns de 

persoas refuxiadas dende o inicio do conflito. Cinco millóns de persoas 

refuxiadas que non atoparon asilo nesa Unión Europea que se dicía bandeira dos 

dereitos humanos e que  máis que conseguiu foi un acordo de reasentamento que 

naceu, hai case dous anos, abocado ao fracaso ante o falta real de vontade e 

compromiso político. 

Dito acordo supoñía que o Estado Español acollería a 17.337 persoas. Esgotado o 

prazo comprobouse o gran fracaso deste plan ante o desinterese dos estados 

membros por cumprir as cifras pactadas. 

Ao tempo, a duración dos programas de acollida de 18 meses é claramente 

insuficiente para atender ás persoas que finalmente chegaron ao noso país. Así, 

aparecen novas preocupantes de familias refuxiadas a piques de ser desafiuzadas.  

Ante esta situación o grupo parlamentar de En Marea presenta as seguintes 

preguntas: 

1. Cantas persoas foron acollidas en Galicia baixo o amparo  directo do Plan 

de Acollida para Persoas Refuxiadas posto en marcha pola Xunta de 

Galicia? 

2. En que concellos? 

3. Cantos recursos se investiron? 

4. Unha vez esgotado o programa de acollida de 18 meses que acontece coas 

persoas refuxiadas? Con que recursos públicos poden contar? 

5. Vai tomar algunha medida o goberno galego para evitar o desafiuzamento 

das familias refuxiadas en Lugo e Sarria? 

Santiago de Compostela, 15 de febreiro de 2018. 

 

  Asdo.: Luca Chao Pérez 

   Deputada do G.P. de En Marea. 

 

 

 

 

 

Asinado dixitalmente por: 

 

Luca Chao Pérez na data 15/02/2018 12:29:41 

Á Mesa do Parlamento 

Montserrat Prado Cores, Luis Bará Torres, Ana Pontón Mondelo, Xosé Luis 

Rivas Cruz, Olalla Rodil Fernández e Noa Presas Bergantiños, deputadas e deputados 

do Grupo Parlamentar do Bloque Nacionalista Galego (BNG), ao abeiro do disposto 

no Regulamento da Cámara, presentan a seguinte Pregunta para a resposta ora en 

Comisión, relativa á efectivización de medidas sobre a endometriose. 

 

A endometriose é unha doenza crónica que se caracteriza polo crecemento do 

tecido do endometrio fóra da súa localización habitual, a mesma afecta en Galiza a 

unhas 60.000 mulleres. 

O descoñecemento sobre esta doenza segue a ser alto, entre as propias mulleres, 

mais tamén entre moit@s profesionais da sanidade, por esta razón a asociación  

“querENDO” trasladounos aos grupos con representación no Parlamento galego unha 

iniciativa en demanda de medidas tanto para abordar a enfermidade como para a súa 

visibilización e coñecemento. Deste xeito a comisión 5ª de Sanidade, Política Social e 

Emprego, na sesión celebrado o 22 de abril de 2015 aprobou por unanimidade a 

seguinte proposición non de lei: 

“O Parlamento de Galicia insta a Xunta de Galicia e, en particular, a Consellería 

de Sanidade, a: 

1. Difundir a Guía de coidados a mulleres con endometriose 

publicada polo Ministerio de Sanidade, Servizos Sociais e Igualdade, entre os 

profesionais e as profesionais sanitarias que atenden a estas mulleres (persoal de 

xinecoloxía, persoal de medicina en atención primaria, persoal de enfermaría, 

matronas e matrones…) co fin de mellorar a atención que reciben as enfermas 

con endometriose.  

2. Crear un grupo de traballo multidisciplinar no prazo de seis 

meses para avaliar a posibilidade de poñer en marcha un Plan de detección 

precoz da endometriose.  

3. Crear un grupo de traballo multidisciplinar no prazo de seis 

meses para avaliar a posibilidade de levar a cabo a  de unidades de endometriose 

especializadas e multidisciplinares nos hospitais públicos de Galicia.  

4. Crear un grupo de traballo multidisciplinar no prazo de seis 

meses para avaliar a posibilidade de facilitar as derivacións das pacientes con 

endometriose grao IV a unidades especializadas, incluíndo outras áreas 

sanitarias (mesmo fóra de Galicia) mentres non as haxa na área propia da doente 

ou as existentes non poidan asumir todos os casos.  

5. Fomentar o coñecemento da doenza por parte das mulleres en 

idade fértil e de maneira singular entre as menores de 25 anos.  

6. Transmitir aos Institutos de Investigación Sanitaria de Galicia a 

necesidade de fomentar a investigación sobre a endometriose”. 

Tendo transcorrido case tres anos desde a aprobación da iniciativa, os avances 

na posta en marcha das medidas contempladas na mesma son moi escasas, por esa razón 

formúlanse as seguintes preguntas para resposta oral en comisión: 

-Cal é a razón para que a Consellaría de Sanidade non teña posto en marcha 

todas as actuacións referidas á endometriose, aprobadas por unanimidade, na comisión 

5ª de Sanidade, Política Social e Emprego na súa sesión do 22 de abril de 2015? 

-Ademais das consultas específicas de endometriose que hai en Vigo, Ourense e 

na Coruña -con 2 xinecólogas asignadas por servizo e que non consultan todos os días- 

está previsto poñer en funcionamento algunha máis? Se é así cales son as datas e a que 

áreas sanitarias afectaría? 

-Hai algún estudo de cantas mulleres con endometriose están atendidas en 

servizos que non dispoñen de consultas específicas de endometriose? 

-Hai algunha previsión de transformar esas consultas específicas de 

endometriose en unidades multidisciplinares? Cando? Cales? 

-Que se vai facer coas mulleres con endometriose de grao 4 mentres tanto? Hai 

previsión de derivalas a algunha unidade multidisciplinar de fóra? Estudouse algún 

acordo con La Paz ou co Clinic de Barcelona? 

-Fíxose algunha acción divulgativa destinada a mozas de menos de 25 anos? en 

que consistiu? 

-Hai neste momento en Galicia algún proxecto de investigación que aborde a 

endometriose? Onde? Con que orzamento? Hai previsión de que algún dos institutos de 

investigación públicos abra algún? 

-Teñen pensado poñer en marcha algunha campaña de ovodoazón dende o 

SERGAS ou dende a axencia galega de doazón? Como cren que van chegar os óvulos 

se non se está comunicando a necesidade deles? 

-Porqué, nun país cun problema demográfico como o que temos, se lles poñen 

tantas trabas ás mulleres que queren ser nais e se fai o posible para facer inoperativas as 

consultas de fertilidade condenándoas á privada sistematicamente? 

-Hai algún plan para mellorar o coñecemento da doenza por parte dos 

profesionais? 

-Hai algún plan para poñer en práctica a Guía de atención a mulleres con 

endometriose? 

 

Santiago de Compostela, 15 de febreiro de 2018 

 

Asdo.: Montserrat Prado Cores 

Noa Presas Bergantiños 

Olalla Rodil Fernández 

Xosé Luis Rivas Cruz 

Luis Bará Torres 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

María Montserrat Prado Cores na data 15/02/2018 13:42:17 

Ana Pontón Mondelo na data 15/02/2018 13:42:22 

 

Xose Luis Rivas Cruz na data 15/02/2018 13:42:23 

 

Olalla Rodil Fernández na data 15/02/2018 13:42:25 

 

Noa Presas Bergantiños na data 15/02/2018 13:42:26 

 

Xosé Luis Bará Torres na data 15/02/2018 13:42:28 

Á Mesa do Parlamento 

Noa Presas Bergantiños, Luis Bará Torres, Ana Pontón Mondelo, 

Xosé Luis Rivas Cruz, Olalla Rodil Fernández e Montserrat Prado Cores, 

deputados e deputadas do Grupo Parlamentar do Bloque Nacionalista Galego 

(BNG), ao abeiro do disposto no Regulamento da Cámara, presentan a seguinte 

Pregunta para resposta oral na Comisión 2ª. 

 

O pasado 7 de febreiro de 2018 o Pleno do Parlamento galego debateu 

unha Proposición non de lei do Bloque Nacionalista Galego sobre as demandas 

que debe realizar o Goberno galego ao Goberno central en relación coas 

necesidades existentes e as melloras necesarias no transporte ferroviario entre 

Ourense, Santiago de Compostela e A Coruña. Da resultante deste debate derivou 

un acordo parlamentario unánime cuxo texto transaccionado era o seguinte: 

“O Parlamento de Galiza insta á Xunta de Galiza a: 

1.- Esixir do Goberno central unha equiparación das políticas e 

modalidades tarifarias en todo o territorio galego para evitar a actual e evidente 

situación de discriminación que se ve en función do lugar de residencia dos 

galegos e galegas. 

2.- Solicitar do Goberno central unha ampliación das frecuencias horarias 

desde Ourense para mellorar a comunicación con Compostela e A Coruña. 

3.- Reformular os termos e condicións dos bonos de transporte Abono 

Tarxeta Plus, Tarxeta Plus 10 e Tarxeta Plus 10 Estudantes para aumentar o 

período de uso que rexe a partir da data da primeira formalización da reserva, de 

forma que se poida empregar en máis tempo que na actualidade. 

4.- Ampliar a frecuencia horaria da liña rexional Ourense -Santiago para 

mellorar a mobilidade e entre as poboacións intermedias de acordo coa 

demanda”. 

 

Por todo isto formúlanse as seguintes preguntas para resposta oral na 

Comisión 2ª: 

-Que actuacións levou a cabo o Goberno galego para demandar o 

abaratamento da conexión Avant Ourense-Santiago-Coruña? Con que resultado? 

-Ten coñecemento o Goberno galego dalgún horizonte temporal para esta 

homoxeneización das tarifas?  

-Que actuacións levou a cabo o Goberno galego para demandar a 

reformulación dos termos e condicións dos bonos de transporte Abono Tarxeta 

Plus, Tarxeta Plus 10 e Tarxeta Plus 10 Estudantes para aumentar o período de 

uso que rexe a partir da data da primeira formalización da reserva? Con que 

resultado?  

-Que actuacións levou a cabo o Goberno galego conducentes a conseguir 

a ampliación da frecuencia horaria da liña rexional Ourense -Santiago?  

83671



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

3 

 

-Coñece a Xunta Galiza se o Goberno central ten feito algún estudo sobre 

a demanda de uso desta liña? Ten feito o Goberno galego algunha de seu? Con 

que metodoloxía? Con que resultado?  

 

Santiago de Compostela, 15 de febreiro de 2018 

 

Asdo.: Noa Presas Bergantiños 

Montserrat Prado Cores 

Olalla Rodil Fernández 

Xosé Luis Rivas Cruz 

Luis Bará Torres 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

Noa Presas Bergantiños na data 15/02/2018 17:44:21 

 

María Montserrat Prado Cores na data 15/02/2018 17:44:27 

 

Xosé Luis Bará Torres na data 15/02/2018 17:44:29 

Ana Pontón Mondelo na data 15/02/2018 17:44:33 

 

Xose Luis Rivas Cruz na data 15/02/2018 17:44:35 

 

Olalla Rodil Fernández na data 15/02/2018 17:44:36 

Á Mesa do Parlamento 

Olalla Rodil Fernández, Montserrat Prado Cores, Ana Pontón Mondelo, 

Xosé Luis Rivas Cruz, Luis Bará Torres e Noa Presas Bergantiños, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para a súa 

resposta oral en Comisión, sobre a situación que atinxe as familias refuxiadas 

acollidas en Galiza. 

 

Galiza acolleu nos últimos anos diversas familias refuxiadas no marco do 

programa de reasentamento asinado polo Goberno español e as institucións europeas. 

Alén de que as cifras de acollemento do Estado español son ridículas e un 

incumprimento flagrante dos seus compromisos internacionais, reflicten o desinterese e 

a falta de responsabilidade política perante un gravísimo problema humano.  

Porén, para as poucas persoas que viñeron ao noso país, o futuro é incerto. 

Rematadas as axudas do programa fican abandonadas pola administración e sen traballo 

polo que, nalgúns casos, optaron por migrar a outros territorios comunitarios, como 

Alemaña; noutros, como acontece con algunha das primeiras familias chegadas a 

Galiza, tentan sobrevivir con moitas dificultades e nunha situación que tildan de 

“desesperada”.  

En setembro de 2015, a Xunta de Galiza, anunciou que estaba a preparar un Plan 

de acollemento con capacidade para atender até 300 persoas mais alén do anuncio, 

pouco ou nada se sabe del.  

Por todo isto formúlanse as seguintes preguntas para a súa resposta oral en 

Comisión: 

- Ten coñecemento a Xunta de Galiza de cal é a situación na que se atopan as 

familias sirias acollidas no noso país como parte do programa de reasentamento do 

Goberno español? 

- Que medidas compoñen o Plan de acollemento anunciado polo Goberno 

galego en 2015? 

- Presta ou pensa prestar a Xunta de Galiza algunha atención ás familias 

refuxiadas acollidas no noso país nomeadamente despois de que estas rematan coas 

axudas previstas no programa de acollemento estatal? 

- Desenvolve algunha acción o Goberno galego para facilitar e mellorar a 

inclusión social destas familias, especialmente das persoas adultas, a respecto da súa 

formación laboral e lingüística? 

 

Santiago de Compostela, 15 de febreiro de 2018 

 

Asdo.: Olalla Rodil Fernández 

Noa Presas Bergantiños 

Montserrat Prado Cores 

Xosé Luis Rivas Cruz 

Luis Bará Torres 

Ana Pontón Mondelo  

Deputadas e deputados do G.P. do BNG 

Asinado dixitalmente por: 

 

Olalla Rodil Fernández na data 15/02/2018 17:52:17 

 

Noa Presas Bergantiños na data 15/02/2018 17:52:23 

 

María Montserrat Prado Cores na data 15/02/2018 17:52:27 

 

Xose Luis Rivas Cruz na data 15/02/2018 17:52:28 

 

Xosé Luis Bará Torres na data 15/02/2018 17:52:32 

 

Ana Pontón Mondelo na data 15/02/2018 17:52:35 

Á Mesa do Parlamento 

 

 

Juan Manuel Díaz Villoslada, Patricia Vilán Lorenzo, Begoña Rodríguez 

Rumbo e Abel Fermín Losada Álvarez, deputados e deputadas pertencentes 

ao Grupo Parlamentario dos Socialistas de Galicia, ao abeiro do disposto 

no artigo 152 do Regulamento da Cámara presentan ante esa mesa a 

seguinte pregunta para a súa resposta oral na Comisión 1ª. 

 

 

A Lei de racionalización do sector público autonómico fora presentada 

polo Goberno da Xunta de Galicia como unha aposta pola transparencia xa 

que, segundo recolle a nota de información do Consello aos medios dada a 

coñecer daquela, “a transparencia é o principio que rexerá a contratación 

pública, xa que se establece a redución á metade da marxe para a 

adxudicación directa deste tipo de contratos: por riba de 9.000 euros nos 

contratos de servizos e subministracións e de 25.000 euros de obras será 

obrigatorio solicitar tres ofertas distintas a empresas non vinculadas entre 

si”. 

 

Como é coñecido a contratación realizada por contratos menores permite 

unha ampla marxe para realizar unha adxudicación discrecional e aínda que 

debera ser utilizada para casos puntuais e xustificables, se acude con 

demasiada asiduidade. O certo foi que tal proposta pola transparencia 

pouco durou, xa que remata pouco máis de dous anos despois, e a Lei de 

ordenación da asistencia xurídica da Administración xeral da Comunidade 

Autónoma e do seu sector público autonómico, a través da súa disposición 

derradeira primeira, anula tales límites, elevándose ao dobre desas contías.  

 

No último ano do que a Xunta de Galicia ofreceu datos (o de 2016), a 

contratación adxudicada a través da figura do contrato menor, ascendeu 

para o sector público autonómico a 123.903 contratos, por importe de 

868.960.521 euros. De feito a través deste tipo de contratación, foron as 

cantidades que máis se adxudicaron, superando mesmo aos procedementos 

abertos e supoñendo case que o 50 % da contratación total realizada pola 

Xunta de Galicia. Unha marxe demasiado ampla de discrecionalidade, sen 

que medie ningún tipo de publicidade nin se prime a presentación de 

múltiples ofertantes, cunha “contratación a dedo” excesiva. 

Pero é que ademais de constituír unha contía tremendamente elevada, non 

se favorece o seu control e seguimento, xa que na plataforma de 

contratación, da Xunta de Galicia, no seu apartado correspondente a 

“contratos menores” non queda rexistrada  a información básica dos ditos 

contratos, senón que unicamente aparece un número reducido de días.  

 

 

Pódese acceder a tal plataforma actualmente e comprobar, por exemplo, 

que ningún dos contratos menores realizados durante o último exercicio do 

2017 está dispoñible e pode ser examinado 

(https://transparencia.xunta.gal/tema/informacion-economica-orzamentaria-

e-estatistica/contratacion-publica/contratos-menores). 

 
 

Non parece que tal xeito de actuar da Xunta de Galicia beneficie a 

transparencia necesaria da contratación pública, contradicindo as 

manifestación realizadas nesta materia polo executivo galego.  

 

 

Por todo o anterior os deputados que asinan formulan as seguintes 

preguntas: 
 
 

1ª) Que razóns xustifican que aos dous anos de establecer os límites para os 

contratos menores se modificase tal postura? 

 

 

2ª) Considera que deste xeito se cumpre co obxectivo de acadar unha maior 

transparencia na contratación pública? 

 

 

3ª) Non considera elevado o número de contratos menores e o seu importe? 

 

 

4ª) Por que fai desaparecer os contratos menores do portal de transparencia 

de xeito tan apresurado? 

5ª) Non considera que cun maior prazo de permanencia se facilitaría a 

consulta e se acadaría unha maior transparencia na contratación pública? 

 

 

6ª) Foi remitida información ao Parlamento de Galicia a través do Rexistro 

de Contratos do Sector Público Autonómico? 

 

 

Pazo do Parlamento, 15 de febreiro de 2018 

 

 

 
  
 

 

 

Asinado dixitalmente por: 
 

Juan Manuel Díaz Villoslada na data 15/02/2018 17:51:57 
 

Patricia Vilán Lorenzo na data 15/02/2018 17:52:07 
 

Matilde Begoña Rodríguez Rumbo na data 15/02/2018 17:52:15 
 

Abel Fermín Losada Álvarez na data 15/02/2018 17:52:19 

Á Mesa do Parlamento 

 

 

Juan Manuel Díaz Villoslada, Patricia Vilán Lorenzo, Begoña Rodríguez 

Rumbo e Abel Fermín Losada Álvarez, deputados e deputadas pertencentes 

ao Grupo Parlamentario dos Socialistas de Galicia, ao abeiro do disposto 

no artigo 152 do Regulamento da Cámara presentan ante esa mesa a 

seguinte pregunta para a súa resposta oral na Comisión 3ª. 

 

 

A Lei de racionalización do sector público autonómico fora presentada 

polo Goberno da Xunta de Galicia como unha aposta pola transparencia xa 

que, segundo recolle a nota de información do Consello aos medios dada a 

coñecer daquela, “a transparencia é o principio que rexerá a contratación 

pública, xa que se establece a redución á metade da marxe para a 

adxudicación directa deste tipo de contratos: por riba de 9.000 euros nos 

contratos de servizos e subministracións e de 25.000 euros de obras será 

obrigatorio solicitar tres ofertas distintas a empresas non vinculadas entre 

si”. 

 

Como é coñecido a contratación realizada por contratos menores permite 

unha ampla marxe para realizar unha adxudicación discrecional e aínda que 

debera ser utilizada para casos puntuais e xustificables, se acude con 

demasiada asiduidade. O certo foi que tal proposta pola transparencia 

pouco durou, xa que remata pouco máis de dous anos despois, e a Lei de 

ordenación da asistencia xurídica da Administración xeral da Comunidade 

Autónoma e do seu sector público autonómico, a través da súa disposición 

derradeira primeira, anula tales límites, elevándose ao dobre desas contías.  

 

No último ano do que a Xunta de Galicia ofreceu datos (o de 2016), a 

contratación adxudicada a través da figura do contrato menor, ascendeu 

para o sector público autonómico a 123.903 contratos, por importe de 

868.960.521 euros. De feito a través deste tipo de contratación, foron as 

cantidades que máis se adxudicaron, superando mesmo aos procedementos 

abertos e supoñendo case que o 50 % da contratación total realizada pola 

Xunta de Galicia. Unha marxe demasiado ampla de discrecionalidade, sen 

que medie ningún tipo de publicidade nin se prime a presentación de 

múltiples ofertantes, cunha “contratación a dedo” excesiva. 

Pero é que ademais de constituír unha contía tremendamente elevada, non 

se favorece o seu control e seguimento, xa que na plataforma de 

contratación, da Xunta de Galicia, no seu apartado correspondente a 

“contratos menores” non queda rexistrada  a información básica dos ditos 

contratos, senón que unicamente aparece un número reducido de días.  

 

 

Pódese acceder a tal plataforma actualmente e comprobar, por exemplo, 

que ningún dos contratos menores realizados durante o último exercicio do 

2017 está dispoñible e pode ser examinado 

(https://transparencia.xunta.gal/tema/informacion-economica-orzamentaria-

e-estatistica/contratacion-publica/contratos-menores). 

 
 

Non parece que tal xeito de actuar da Xunta de Galicia beneficie a 

transparencia necesaria da contratación pública, contradicindo as 

manifestación realizadas nesta materia polo executivo galego.  

 

 

Por todo o anterior os deputados que asinan formulan as seguintes 

preguntas: 
 
 

1ª) Que razóns xustifican que aos dous anos de establecer os límites para os 

contratos menores se modificase tal postura? 

 

 

2ª) Considera que deste xeito se cumpre co obxectivo de acadar unha maior 

transparencia na contratación pública? 

 

 

3ª) Non considera elevado o número de contratos menores e o seu importe? 

 

 

4ª) Por que fai desaparecer os contratos menores do portal de transparencia 

de xeito tan apresurado? 

5ª) Non considera que cun maior prazo de permanencia se facilitaría a 

consulta e se acadaría unha maior transparencia na contratación pública? 

 

 

6ª) Foi remitida información ao Parlamento de Galicia a través do Rexistro 

de Contratos do Sector Público Autonómico? 

 

 

Pazo do Parlamento, 15 de febreiro de 2018 

 

 

 
  
 

 

 

 

Asinado dixitalmente por: 
 

Juan Manuel Díaz Villoslada na data 15/02/2018 17:57:57 
 

Patricia Vilán Lorenzo na data 15/02/2018 17:58:11 
 

Matilde Begoña Rodríguez Rumbo na data 15/02/2018 17:58:20 
 

Abel Fermín Losada Álvarez na data 15/02/2018 17:59:27 

Á Mesa do Parlamento 
 

Raquel Arias Rodríguez, María Antón  Vilasánchez, Silvestre José Balseiros Guinarte, 
Jaime Castiñeiras Broz, Guadalupe Murillo Solís, Aurelio Nuñez Centeno e Moisés 
Rodríguez Pérez, deputados e deputadas do Grupo Parlamentario Popular de 

Galicia, ao abeiro do disposto no artigo 152 e concordantes do Regulamento da 
Cámara presentan, ante esa Mesa, a seguinte pregunta para a súa resposta oral en 

Comisión da Corporación da RTVG. 

A Lei de medios públicos de comunicación audiovisual de Galicia inclúe entre os seus 
principios inspiradores, recollidos no artigo 4, a procura do desenvolvemento do nosos 
sector audiovisual dende o punto de vista da mellora da súa contribución á economía 
da comunidade autónoma. 

Neste contexto e dado que esta Lei regula o ser, o funcionamento e os obxectivos que 
rixen a Corporación de Radio Televisión de Galicia, esta dedica unha das súa principais 
partidas de gasto á adquisición e ao financiamento de produtos audiovisuais con selo 
galego. 

En relación con este asunto, o os deputados e deputadas abaixo asinantes formulan  
as seguintes preguntas: 

 

-Que proxectos audiovisuais que se están a desenvolver en Galicia contan co apoio 
económico da Corporación da Radio Televisión de Galicia?  

 

Santiago de Compostela, 9 de febreiro de 2018 
 
 
Asinado dixitalmente por: 

 
Raquel Arias Rodríguez na data 09/02/2018 11:44:30 

 
Maria Antón Vilasánchez na data 09/02/2018 11:44:40 

Silvestre Balseiros Guinarte na data 09/02/2018 11:44:57 

 
Jaime Castiñeira Broz na data 09/02/2018 11:45:09 

 
María Guadalupe Murillo Solís na data 09/02/2018 11:45:18 

 
Aurelio Alfonso Núñez Centeno na data 09/02/2018 11:45:31 

 
Moisés Rodríguez Pérez  na data 09/02/2018 11:45:49 

Á MESA DO PARLAMENTO 

 

Anxeles Cuña Bóveda e Paula Vazquez Verao deputadas pertencentes ao 

Grupo Parlamentario de En Marea, ao abeiro do disposto no artigo 156 do 

Regulamento da Cámara, presentan a seguinte Pregunta para a súa resposta oral 

na Comisión da CRTVG. 

 

O xoves 8 de febreiro, os informativos da TVG deron difusión á presentación de 

emendas, por parte do PsdeG , á reforma da Lei de Saúde de Galicia, así como da 

comparecencia do Presidente. Até aquí todo semella normal. O curioso é a 

ausencia da rolda de prensa ofrecida o mesmo día por En Marea.  

 

A televisión pública de Galicia debe informar da actualidade sen silenciar a 

ninguén, e menos á principal forza política da oposición, non so por razóns de 

ética senón porque así o recolle a Lei de medios de Galicia.  É intolerable que se 

tivera silenciado a rolda de prensa de En Marea, sendo a primeira forza da 

oposición. Por desgraza ven sendo frecuente que a TVG de a sensación de que 

informa segundo os intereses do Goberno do Partido Popular, tendo actitudes 

moi pouco éticas co resto de forzas políticas, especialmente con En Marea. Unha 

vez máis a CRTVG ao servizo do aparato de información do PPdG.  

 

Por todo o exposto, dende o Grupo Parlamentario de En Marea formulamos a 

seguinte Pregunta para a súa resposta oral na Comisión da CRTVG: 

 

Cal é o motivo polo que non se informou nos telexornais dese día da rolda de 

prensa do Grupo Parlamentario de En Marea? 

Santiago de Compostela, 12 de febreiro de 2018. 

 

Asdo.: Ánxeles Cuña Bóveda 

Paula Vázquez Verao 

Deputadas do G.P. de En Marea. 

 

 

 

Asinado dixitalmente por: 

 

María de los Ángeles Cuña Bóveda na data 12/02/2018 10:56:28 

 

Paula Vázquez Verao na data 12/02/2018 10:56:38 

Á MESA DO PARLAMENTO 

Ánxeles Cuña Bóveda e Paula Vázquez Verao, deputadas do Grupo 

Parlamentar de En Marea, ao abeiro do recollido no Artigo 156 do Regulamento 

da Cámara, presentan a seguinte PREGUNTA, para a súa resposta oral en 

COMISIÓN,  a prol da igualdade de oportunidades na CRTVG. 

 

No Decreto 2/2015, publicado no DOG nº 32, de 17 de febreiro de 2016, capítulo 

III, artigo 13, fálase do Fomento da Igualdade nos medios de comunicación. A 

Xunta de Galicia, a través dos medios de comunicación de titularidade 

autonómica e a través daqueles nos que participe ou subvencione, garantirá, 

condicionando a efectividade desta subvención e sen vulnerar a liberdade de 

expresión e información, a transmisión dunha imaxe igualitaria, plural e non 

estereotipada das funcións das mulleres e homes na sociedade. 

Malia os cambios normativos, os medios de comunicación seguen presentando 

unha imaxe das mulleres altamente estereotipada. Defender que os contidos 

mediáticos non maltraten, degraden ou presenten como inferiores ás mulleres e 

que proxecten unha imaxe de mulleres e homes acorde coa realidade social, 

debera ser un obxectivo prioritario do medio público de comunicación de Galicia 

para un uso non sexista da Publicidade e da Comunicación na nosa Comunidade. 

Consideramos necesario promover os dereitos da muller na vida cultural, socio-

económica e política como factor determinante para eliminar a desigualdade que 

vén sufrindo a muller en todos os ámbitos. A marxinación que impide 

desenvolver o potencial e dificulta a súa participación en funcións de dirección (o 

“teito de cristal”); oportunidades restrinxidas na formación continua, o 

desenvolvemento en relación ao traballo; as pésimas condicións de traballo 

(como o traballo a tempo parcial, contractual, o carácter informal, etc.)  

Por todo o exposto as deputadas asinantes presentamos as seguintes preguntas 

para a súa resposta oral na Comisión da CRTVG: 

-En canto e como aumentou a visibilidade e a audibilidade das mulleres desde 

que entrou en vigor o decreto? 

-Avaliaron e/ou  corrixiron esta visibilidade e audibilidade? 

-Fixeron algunha campaña na CRTVG sobre a importancia e a necesidade da 

participación social e política das mulleres? 

-Está equilibrada a participación entre mulleres e homes nos órganos de 

representación, xestión e consulta na CRTVG? 

-Adoptaron, mediante autorregulación,  códigos de boas prácticas tendentes a 

transmitir o contido dos valores constitucionais sobre a igualdade entre homes e 

mulleres? 

-Empregan linguaxes ou imaxes non sexistas, especialmente no ámbito da 

publicidade? 

-Cantos programas están realizados por e para mulleres, onde se canalicen os 

intereses reais das mulleres de xeito acaído? 

 Santiago de Compostela, 12 de febreiro de 2018. 

  Asdo.: Ánxeles Cuña Bóveda 

   Paula Vázquez Verao 

   Deputadas do G.P. de En Marea. 

Asinado dixitalmente por: 

 

María de los Ángeles Cuña Bóveda na data 12/02/2018 13:00:34 

 

Paula Vázquez Verao na data 12/02/2018 13:00:41 

 

83689



BOLETÍN OFICIAL DO 
PARLAMENTO DE GALICIA

Edición e subscricións: 
Servizo de Publicacións do Parlamento de Galicia. Hórreo, 63. 15702. Santiago de Compostela. 
Telf. 981 55 13 00. Fax. 981 55 14 25 
Dep. Leg. C-155-1982. ISSN 1133-2727 




